Naalakkersuisut Siulittaasuat

Formand for Naalakkersuisut GOVERNMENT OF GREENLAND

Inatsisartuni ilaasortaq Aqqgaluaq B. Egede, Inuit Ataqgatigiit
Inatsisartut Allattoqarfiat
/Maani

Naalakkersuinikkut suleqatigiittoqarnera allallu pillugit § 37 naapertor-
lugu apeqqummut nr. 2019/95-imut akissutit

Asasara Aqqaluaq B. Egede,

Inatsisartut suleriaasianni § 37 naapertorlugu naalakkersuinikkut suleqatigiitto-
qarnera allallu pillugit Naalakkersuisunut apeqquteqarsimavutit. Apeqqutigisatit
uannut akineqartussanngorlugit ingerlateqginneqarsimapput.

Apeqqutigineqartut ima oqaasertagarput:

1. Ilumoorpa Naalakkersuisut Siulittaasuat Qaqortumi innuttaasunik
ataatsimiisitsinermini immiunneqartumi Inuit Ataqatigiit siuttui nu-
natsinni ineriartornermi kigaallassaasutut oqaatigisimagai?

AKkissut.

Akissuteqarniarninni Qaqortumi ullormi 28. januar 2019 innuttaasunik ataatsi-
miititsinermut innersuussisimanerit akissuteqarninni aallaavigissavakka. Apeqqu-
tigineqartumi erseqqissaataasutut taamatut oqarsimanera ilisarisinnaannginnakku
paasissutissiissutigissavara.

Tamatuma saniatigut nalinginnaasumik oqaaseqaatitut erseqqissaatigissavara isu-
maqgarama naalakkersuinikkut sulinermi allat uangalu isumaannut angusaannullu
qanoq isumaqgarnerluta annissisinnaanerput naalakkersuinikkut oqallinnermut
ilaalluinnartoq.

2. Naalakkersuisut Siulittaasuata Qaqortumi innuttaasunik ataatsimii-
sitsinera immiunneqarpa?

AKkissut.

Naalakkersuisut Siulittaasuata Naalakkersuisoqarfia tamanut ammasumik ataatsi-
miititsinerup immiunneqarneranik pigisaqanngilaq. Ataatsimiinnerup allanit im-
miunneqarsimaneranik ilisimasaqanngilanga. Nalunaarutigisinnaavarali nammi-
neq isumaga malillugu ataatsimiinneq ajunngitsumik ingerlanneqartoq, peqataasut
tungaanniit soqutigineqarluarlunilu apeqquteqarfigineqarusuttoq.

3. Naalakkersuisut Siulittaasuata Inuit Ataqatigiit nunatta ineriartorne-
rani kigaallassaasutut oqaatiginninnini qanoq tunngavilersorsinnaa-
vaa?

AKkissut.

Apeqqut 1-imut akissutigisara innersuussutigissavara.

4. Naalakkersuisut Siulittaasuata naalakkersuinikkut siuttutut inuian-
nik aamma partiinik qanoq ataatsimoortitsinerulernissani anguniar-
lugu pilersaaruteqarpa?

AKkissut.

Naalakkersuinikkut sulinerma ilarujussuani naalakkersuinikkut suliniutissat Naa-
lakkersuisut pingaartitaasa suleqatigiissutiginissaat anguniarsarisarpara. Taakku-
nunngalu ilaavoq siunnersuutit Naalakkersuisut Inatsisartuni suliarisassanngor-
lugit saqqummiutaasa isumaqatiginninniutigisarnerat.

Isumagqartuarpungalu aalajangiinernut pilersaarutinullu Naalakkersuisut Inatsisar-
tuni suliarisanngorlugit saqqummiutaannut naalakkersuinikkut isumaqataaffigine-
qarluartunik suleqatigiinnissaq anguniartariagartoq. Taamatut isumaqarneq Naa-
lakkersuisut Inatsisartuni sulinerannut sunniuteqarsimavoq, tamannalu inger-
laannassaaq.

Naallu innuttaasut sinnerlugit aalajangiiffigisassanut sapinngisamik amerlaner-
paat isumaqataasarnissaat kissaatigigaluariga peqatigitillugu nassuerutigissavara
siunnersuutinut amerlanerussuteqartut isumaqataaffigisaannut ikinnerussuteqartut
ilaanni amerlanerit ikinnerusulluunniit siunnersuutinut akerliullutik taasisarnerat
aqqutigalugu naalakkersuinikkut assigiinngitsunik isumagarnerput saqqummer-
sartoq.

Tamat oqartussaaqataanerat taamaappoq - qujanartumillu. Suliaq sumulluunniit
tunngassuteqaraluarpat kikkut tamarmik isumaqataanissaminnut akerliunissamin-
nullu kiffaanngissuseqarput. Naalakkersuisuni sapinngisarput malillugu naalak-
kersuinikkut suleqatigiilluartoqarnissaa anguniartuarsinnaavarput, Inatsisartunili
naalakkersuinikkut assigiinngitsunik isumaqarnerput isummersortarnerpullu ma-
lillugit suliniartariaqarluta.

5. Naalakkersuisut Siulittaasuata suleqatigiinneq siammasinnerusoq pa-
tajaannerusorlu angujumallugu isumaqatiginninniarnernik ingerla-
tsiniarpa?

Akissut.

Aallarniutigalugu isumaqarpunga naalakkersuinikkut suleqatigiinneq Naalakker-
suisut Demokraatillu sinnerlugit isumagqatigiissutaasoq aqqutigalugu nunatsinni
naalakkersuinikkut aquttut siammasissumik patajaatsimillu tunngavissaqartut.



Taamatut suleqatigiittoqarnera ukiaanerani partiit taakku marluusut akornanni isu-
magqatigiiinniarsimanerit suleqatigiilluarnissamut ajunngitsumik inerniliinertut
isigaara, matumani ilaatigut naalakkersuinikkut allatut isummersortarnerit eqqar-
saatersortarnerillu annerutinnagit maanaannaq qinersisoqarnissaa pinngitsoortin-
neqarmat. Partiit marluullutik nunatta ingerlariaqqinnissaanut siunissaanullu aala-
jangiinissat pisariaqartinneqartut aalajangiiffiginissaat pingaartinnerusimavaat.

Naalakkersuinikkut taamatut inissisimasoqarneranut taamatut inassuteqartogar-
nissaanut naalakkersuinikkut partiit allat oqaaseqanngillat. Tamannalu pissutaa-
nerpaasoraara Inatsisartuni partiinit arfineq-marluusunit partiit pingasut Naa-
lakkersuisuni naalakkersuinikkut suleqatigiittoqarnissaanut peqataanngimmata.

Inatsisartuni partiit namminneerlutik aalajangigassaraat Inatsisartuni naalakker-
suinikut sulinerup annertusarnissaanut isumagqatigiinniarnissat pisariagartinneqas-
sanersut. Taamatut isumaqatigiinniarnissanut tunngavissaqassappat isumaqati-
giinniarnissanut nammineerlunga allallu Naalakkersuisuni peqataasut peqataa-
rusussaagut.

6. Naalakkersuisut Siulittaasuata imigassanut inatsisissaq pillugu De-
mokraatit piumasaqaataat malinneqassasoq kissaatigisimavaa?

AKkissut.

Naalakkersuisut imigassaq pillugu inatsisip allanngortinnissaa pillugu Inatsisar-
tuni ukiakkut isumagqatigiinniarnerni oqarsimapput Naalakkersuisut Inatsisartut
aalajangiinerat naapertorlugu imigassaq pillugu inatsisip misissuiffiginissaanut
siunnersuummik sagqummiussaqarumaarlutik.

Siunnersuut taamaattoq suliarineqareersimavoq, taannalu Naalakkersuisut atortus-
saatai allat peqatigalugit Inatsisartut 2019-imi upernaakkut ataatsimiinnissaannut
tunniunneqarsimapput. Soorunami inatsisissatut siunnersuutinut Naalakkersuisut
Inatsisartunut sagqqummiutassaannut isumaqataajumaarpunga.

7. Naalakkersuisut Siulittaasuata Aalisarnermut inatsisissaq pillugu
ataatsimiititaliarsuaq sulillunin aallartinnissaa sioqqullugu politik-
kikkut kissaatit suunersut partiinut allanut aamma illua-tungiliut-
tunut tusarniutigineqaqqaassasut?

AKkissut.

Aalisarnermut, Piniarnermut Nunalerinermullu Naalakkersuisoq aalisarnermut
inatsimmik suliagarnermut naalakkersuinikkut akisussaasuummat nalunaarutigis-
savara uanga nammineq Naalakkersuisunut siulittaasutut Aalisarnermut, Piniar-
nermut Nunalerinermullu Naalakkersuisoq avaqqullugu aalisarnermut inatsit nu-
taaq pillugu naalakkersuinikkut partiinut allanut isumagqatigiinniarsinnaan-
nginnama.



8. Naalakkersuisut Siulittaasuata Kalaallit Airport-imi siulersuisut siu-
littaasuata ingerlatseqatigiiffiit allat siulersuisuisa siulittaasuanniit
suliagarnerujussuartut naliliinera qanoq tunngavilersuutissartaqar-
pa?

9. Naalakkersuisut Siulittaasuata Kalaallit Airport-ip Siulersuisuni Siu-
littaasuata sulinermini pisortat ingerlatseqatigiiffiisa allat siulersui-
suisa siulittaasuiniit suliaasa immikkorluinnaq isigisariagartutut na-
liligai suuppat? Nassuiaasoqarnissaa qinnutigineqarpoq.

10. Royal Greenland aamma Tele Greenland-ip kiisalu Air Greenland-ip
siulersuisuini siulittaasut sanilliutissagutsigit Kalaallit Airport-ip siu-
lersuisuini siulittaasup suliagarneruneranut akissarsiagarnerunera-
nullu tunngavilersuutit suut aallaavigalugit akissarsianik qaffaaso-
qarpa? Akissarsianut qaffasinninnernut tunniussisoqarnissaanut suut
tunngavilersuutaanersut paaserusunneqarpoq.

AKkissut.

Apeqqutigineqartunut ataatsimut akissutitut Naalakkersuisut § 37 naapertorlugu
apeqqutinut nr. 2019/31 aamma 2019/37-mut akissutigisimasaat innersuussutigi-
neqassapput.

11. Kalaallit Airport-imi siulersuisut siulittaasuat saniatigut allamik sulif-
fimmik ingerlataqarnera tunngavigalugu saniatigooralugu Siulersui-
suni Siulittaasurtut atuuffeqarsinnaava?

Akissut.

Isumaqarpunga Kalaallit Airports A/S-imi siulersuisuni siulittaasoq ingerlatse-
qatigiiffimmi annertuumik naammaginartumillu suliaqartoq.

Apeqqutinut saqqummiunneqartunut allanik oqaaseqaatissaganngilanga.

Inussiarnersumik inuulluaqqusillunga

